
tefme luy eftoit entrée dans la tefte, & eftoit defcen-
dué iufques a la gorge, qu'il n'y fentoit plus du tout
de mal. Tl eftoit plus preft de fa fin qu’il ne pen-
foit, il mourut vn iour apres. Sa femme nous tef-
moigna que pendant la nuict, elle luy auoit fouuente-
fois ouy dire Rikouiofta, ie crois. Ce mefme iour le
Pere Pierre Pijart auoit inftruit & baptifé vne fille
qui luy auoit donné beaucoup de confolation, elle
auoit demandé le baptefme de fon propre mouuement,
& aufli toft apres, elle s’efcria ho, ho, ho, ie vous re-
mercie mon Dieu, de ce que vous m’auez fait la grace
d’eftre baptifée. Sur le foir on tint confeil chez le
Capitaine, ie me trouuai dans {a cabane. Comme la
compagnie en fortoit, fon pere m’appella & me dit,
qu’on auoit fort [132] parlé de la maladie, & que fon
fils auoit dit, qu’il ne falloit pas s’eftonner qu’elle ne
diminuaft point, parce qu’on ne croioit pas & bon
efcient. Ie m’en r’apporte [sc.rapporte] a ce qui en
eftoit, ie doute fort qu’il euft parlé {i librement; mais
la plufpart difoient fort bien que ce pouuoit bien,
eftre la caufe de leur mal’heur.

Le 17. le P. Superieur partit &’ Offoffané, & s’en vint
coucher a Anonatea, ou il trouua vn nommé /fonnaat,
pere de cette fille que nous y auions baptifée, bien
malade; neantmoins il ne peuft {fe refoudre a le bap-
tifer, quoy qu’il en tefmoignaft quelque forte de de-
fir, il ne le trouua pas aflez bien difpofé. Ce pauure
Sauuage auoit fort en tefte, d’aller trouuer vne fienne
foeeur vterine qui eftoit morte, & 4 fon dire auoit efté
changée en vne couleuure.

Le 19. le P. Superieur nous renuoia & Offoffané, le
P. Charles Garnier & moy, auec commiffion de nous
arrefter en paffant & Anonatea pour voir encor Ifon-
naat: mais il eftoit defia mort. Nous allafmes loger



